






Expediente AGA 71/16: Mediación promo-

vida no sector de obradoiros e despachos de

confeitarías, reposterías e pratos cociñados

da provincia de Pontevedra, motivada pola

falta de acordo entre as partes na negocia-

ción de táboas salariais así como doutros as-

pectos recollidos no convenio colectivo do

sector. O mediador designado foi José Mª

Casas de Ron. A mediación rematou con re-

sultado positivo ao ter chegado a acordo as

partes en conflito.

Expediente AGA 72/16: Mediación promo-

vida na Mancomunidade de Concellos do Val

Miñor, pola central sindical CSI-F, derivada do

bloqueo na negociación do convenio colec-

tivo do persoal laboral da mancomunidade.

O procedemento rematou co rexeitamento

da representación daquela a participar.

Expediente AGA 73/16: Mediación promo-

vida polo comité de empresa de Aluminio Es-

pañol-Alúmina Española, SA (Alcoa), polo

conflito derivado da implantación unilateral do

plan de igualdade e o incumprimento das

reunións trimestrais da comisión de igual-

dade. O procedemento rematou co rexeita-

mento da representación daquela a

participar.

Expediente AGA 74/16: Mediación promo-

vida pola representación sindical na empresa

Dinahosting ante as discrepancias xurdidas

na negociación dun novo convenio colectivo

na empresa. O procedemento rematou ao

chegarse a unha solución previa entre as par-

tes en conflito.

Expediente AGA 75/16: Mediación promo-

vida pola CIG na empresa Quadernas Con-

sultoría, SL, e relativa á existencia de

incumprimentos de diversas cuestións pac-

tadas en materia salarial. O procedemento

rematou ao chegarse a unha solución previa

entre as partes en conflito.

Expediente AGA 76/16: Mediación promo-
vida na empresa Setex-Aparki, SA,  pola
UGT, e relativa a incumprimentos en materia
de gastos en roupa de traballo. O procede-
mento rematou co rexeitamento da parte em-
presarial a participar.

Expediente AGA 77/16: Mediación promo-
vida na empresa Ecourense, UTE, polo co-

mité de empresa, e derivada do bloqueo na
negociación do convenio colectivo. O media-
dor designado foi José Vázquez Portomeñe.
En tramitación.

Expediente AGA 78/16: Mediación promo-

vida no sector do comercio do metal da pro-

vincia de Pontevedra, polas centrais sindicais

CIG, UGT e CC.OO., con motivo do bloqueo

na constitución da mesa negociadora do

convenio colectivo. O procedemento rema-

tou ao chegarse a unha solución previa entre

as partes en conflito.

Expediente AGA 79/16: Mediación promo-

vida no sector do comercio de alimentación

da provincia de Pontevedra, pola Asociación

Provincial de Supermercados e Autoservicios

da provincia de Pontevedra, ASAP, con mo-

tivo do bloqueo na negociación do convenio

colectivo. O mediador designado foi José Mª

Casas de Ron. A mediación rematou con re-

sultado positivo ao ter chegado a acordo as

partes en conflito.

Expediente AGA 80/16: Mediación promo-

vida por CC.OO., no sector de residencias

privadas da terceira idade, polas discrepan-

cias no relativo as cantidades a aboar na

paga correspondente as vacacións e a inclu-

sión nela do plus de asistencia. O procede-

mento rematou co rexeitamento da parte

empresarial a participar.

Expediente AGA 81/16: Mediación promo-

vida no sector de residencias privadas da ter-

ceira idade, por UGT, con motivo do bloqueo

na negociación do convenio colectivo. O pro-

cedemento rematou co rexeitamento da

maioría da representación social a participar.

Expediente AGA 82/16: Mediación promo-

vida de mutuo acordo no sector do industrias

e despachos de panificación, confeiterías,

pastelerías, reposterías e pratos cociñados

da provincia de Pontevedra, ao efecto de

proceder a regularización salarial e os atra-

sos do convenio colectivo. O mediador de-

signado foi José María Casas de Ron. A

mediación rematou con resultado positivo ao

ter chegado a acordo as partes en conflito.

Expediente AGA 83/16: Mediación promo-

vida no sector de perrucarías de donas, ca-

baleiros, unisex e beleza de Galicia, pola CIG,

con motivo do bloqueo na negociación

do convenio colectivo. O mediador de-

signado foi Alfonso Álvarez Gándara.

En tramitación.

Expediente AGA 84/16: Mediación

promovida pola empresa Transportes

Pacholo, SL, con motivo dunha convo-

catoria de folga na referida empresa. O

mediador designado foi José María

Casas de Ron. A mediación rematou

con resultado positivo ao ter chegado a

acordo as partes en conflito.

Expediente AGA 85/16: Mediación

promovida no sector de sanidade pri-

vada da provincia da Coruña, polas

centrais sindicais UGT, CC.OO. e CIG,

con motivo do bloqueo na negociación

do convenio colectivo do sector. O me-

diador designado foi Benigno Sánchez

García. A mediación rematou con re-

sultado positivo ao ter chegado a

acordo as partes en conflito.

Expediente AGA 86/16: Mediación

promovida na Cooperativa Farmacéu-

tica Gallega (Cofaga), polo comité de

empresa, derivada das discrepancia

cos servizos mínimos establecidos pola

empresa con motivo dunha convocato-

ria de folga. A mediadora designada foi

Teresa Díaz López. A mediación rema-

tou con resultado positivo ao ter che-

gado a acordo as partes en conflito.

Expediente AGA 87/16: Mediación

promovida na empresa Grupo El Árbol

Distribución y Supermercados, SA,

pola central sindical CC.OO., con mo-

tivo das decisións adoptadas pola em-

presa e que consideran como

modificación substancial de condicións

de traballo. O procedemento péchase

co desistimento no procedemento de

mediación pola parte promotora.

Expediente AGA 88/16: Mediación

promovida pola CIG na empresa Con-

centra Servicios y Mantenimiento, SA,

derivada das discrepancias relativas ao

complemento de permanencia e ren-

demento para a totalidade dos traba-

lladores do servizo de mantemento dos

edificios administrativos da Xunta de

Galicia. A mediadora designada foi Te-

resa Díaz López. O procedemento re-

matou con resultado negativo, ao non

acadar acordo as partes en conflito.

Expediente AGA 89/16: Mediación

promovida polos representantes da

empresa Velpa, SA, derivada da convo-

catoria de folga na citada empresa. Os

mediadores designados foron José

María Casas de Ron e Ana Pouso Lijo.

A mediación rematou con resultado po-

sitivo ao ter chegado a acordo as par-

tes en conflito.

Expediente AGA 90/16: Mediación

promovida pola CIG na empresa Socie-

dad Textil Lonia, SA, derivada das dis-

crepancias na elaboración do

calendario laboral para o ano 2017. O

mediador designado foi José Vázquez

Portomeñe. A mediación rematou con

resultado positivo ao ter chegado a

acordo as partes en conflito.

Expediente AGA 91/16: Mediación

promovida pola CIG na empresa Grupo

Norte – Agrupación Empresarial de Ser-

vicios, derivada das discrepancias rela-

tivas en materia de permisos e licenzas.

O mediador designado foi José Váz-

quez Portomeñe. O procedemento re-

matou con resultado negativo, ao non

acadar acordo as partes en conflito.

Dando cumprimento ao mandato da lei regula-

dora, o Consello Galego de Relacións Laborais

centrou unha gran parte da súa actividade na aná-

lise dos convenios colectivos vixentes na Comuni-

dade Autónoma de Galicia.

A área de estudos de negociación colectiva do

Consello realizou ao longo de todo o ano un se-

guimento puntual dos convenios asinados e revi-

sados en 2016 que tiveron efectos económicos

nese ano. Ademais de atender ás solicitudes de

información e múltiples consultas que en materia

de negociación colectiva se dirixen ao Consello,

continuouse co tratamento en profundidade da

base de datos de negociación colectiva e fixéronse

os seguintes informes detallados sobre a materia:

-Informe sobre a negociación colectiva en Galicia

do 01.01.2016 / 31.12.2016. Este informe está

aínda en proceso de elaboración e contén unha

análise do acontecido na negociación colectiva en

Galicia no ano 2016.

- Informe sobre a negociación colectiva en Galicia 

do 01.01.2015 / 31.12.2015.

Ademais, ao longo do ano, elaboráronse informes

puntuais para informar ao Pleno, á Comisión Per-

manente e ao Observatorio da negociación colec-

tiva da situación da negociación colectiva galega.

No ámbito da ultraactividade dos convenios

colectivos, o Consello fixo un completo segui-

mento dos convenios colectivos con vixencia re-

matada e facilitou datos e información en todas as

variables vinculadas coa ultraactividade. Toda

canta información saíu sobre esta materia partiu

dos datos do Consello, ben tratados e ben enfo-

cados de momento en canto a pactos en contra e

interpretación da norma.

Explotáronse os datos das inaplicacións rexis-

tradas de convenios colectivos por sectores, por

convenio do que se desvinculan, por tamaño das

empresas, por composición da mesa  negocia-

dora, etc, que se recolleron en 5 informes entre-

gados ao longo de 2016 ás organizacións que

forman parte do Consello. No último, figura que hai

62 inaplicacións rexistradas a no ano 2016 (44 das

cales son do sector servizos), que afectan a 1.298

traballadores e traballadoras.

Continuouse coa publicación trimestral do Bole-

tín do Observatorio Galego da Negociación

Colectiva, no que se analiza a conxuntura labo-

ral e a evolución da negociación colectiva e do

que se realizaron catro números neste ano 2016.

Este boletín, ao igual que os informes sobre a si-

tuación da negociación colectiva en Galicia,

poden consultarse na páxina web do organismo:

http://cgrl.xunta.es

En canto á estrutura da negociación colectiva

en Galicia, a data 31 de decembro de 2016, exis-

ten 945 convenios colectivos que afectan a

423.907 persoas traballadoras. O total de conve-

nios colectivos asinados foi de 115, dos que 100

son de empresa e 15 de sector. Dos 16 convenios

Estrutura da negociación 
colectiva en Galicia

colectivos revisados, 11 foron de empresa e 5 de

sector. O total de persoas traballadoras afectadas

polos convenios asinados e revisados foi de

84.402. A media ponderada do incremento salarial

pactado nos convenios asinados e revisados foi

do 0,97%, fronte ao 0,82 do ano 2015. No cálculo

deste incremento tivéronse en conta as cláusulas

de revisión salarial que recollen o 13,91% dos con-

venios asinados e o 18,75% dos revisados. A

media ponderada da xornada pactada situouse en

1.737,88 horas/ano. Finalmente, o número de

convenios colectivos negociados por primeira vez

en 2016 é de 31, que afectan a 719 persoas tra-

balladoras.

Participación do Consello na negociación colectiva
MESAS NEGOCIADORAS E 
COMISIÓNS PARITARIAS

O artigo 3.2.c) da Lei 5/2008, do 12 de xullo, pola

que se regula o Consello Galego de Relacións La-

borais, establece como funcións deste, entre ou-

tras, a de fomentar e ampliar a negociación

colectiva dentro do respecto ao principio de auto-

nomía colectiva consagrado no artigo 37.1º da

Constitución e impulsar unha axeitada estrutura

dos convenios nos ámbitos territorial e sectorial.

O Consello, consciente da necesidade de impulsar

a negociación colectiva en todos os ámbitos en

que as partes interesadas o desexen e, moi espe-

cialmente, en sectores desregularizados, poten-

ciou, asesorou e prestou asistencia técnica a

cantas comisións negociadoras e comisións pari-

tarias o solicitaron.

A presenza do Consello en mesas de negociación

foi alta. Houbo 67 xuntanzas negociadoras de

convenios nas nosas instalacións, tamén coa asis-

tencia de persoal do Consello. 

No exercicio desta función de asistencia, o Conse-

llo apoiou tecnicamente o desenvolvemento da ne-

gociación colectiva nas mesas de negociación e

comisións paritarias de diferentes convenios colec-

tivos autonómicos e provinciais que o solicitaron.

Prestouse apoio sinaladamente nas comisións ne-

gociadoras e comisións paritarias dos seguintes

convenios: 2 de pompas fúnebres; 2 de bingos; 2

de actores e actrices de teatro; 5 de ambulancias;

6 de hostalería da Coruña; 6 de dobraxe; 7 de pe-

rruquerías; 9 de residencias privadas da terceira

idade; 6 de orquestras; 12 de instalacións deportivas

e ximnasios; 5 de derivados do cemento de Ponte-

vedra; 1 de tinturarías da Coruña; 1 do convenio de

persoal laboral da Universidade de Santiago de

Compostela e 3 de Ambuibérica, que totalizan 67

xuntanzas fronte a 55 que se realizaron en 2015.

Así mesmo, rexistráronse no Consello 42 con-

sultas por escrito respecto de convenios colec-

tivos aplicables, 2 para o Observatorio de

negociación colectiva e 5.200 consultas telefó-

nicas. Destaca a importante cantidade de con-

sultas recibidas (convenios de aplicación,

códigos de convenios, vixencia, publicación, si-

tuación da negociación...). 

Recibíronse 7 comunicacións de inaplicacións de

convenios colectivos que foron remitidas ás comi-

sións paritarias correspondentes.

Publicouse e estase a distribuír o convenio colec-

tivo autonómico de empresas organizadoras do

xogo de bingo, que foi asinado no Consello.

Asináronse tamén no Consello o convenio provin-

cial de Pontevedra do sector de Derivados do Ce-

mento e o convenio autonómico de instalacións

deportivas.

E igualmente negociouse no Consello o primeiro

convenio colectivo para as orquestras de verbena

de Galicia, que afecta a 4.500 traballadores e tra-

balladoras; un texto histórico, que foi asinado na

sede do organismo o 14 de novembro de 2016.

REXISTRO TELEMÁTICO DE 
CONVENIOS COLECTIVOS (REGCON)

Ao longo de 2016, fixéronse no Regcon 87 trámi-

tes de rexistro telemático de convenios, revisións,

calendarios, etc., por delegación das comisións

negociadoras, (23 convenios, 7 denuncias, 4 revi-

sións automáticas, 2 calendarios laborais, entre

outros), con moitísimos segundos e terceiros trá-

mites, con resultado desigual e innumerables xes-

tións moi custosas en tempo e esforzos para

desbloquear convenios que estaban parados.

Órganos da negociación colectiva

A intervención do Consello no día a día da nego-

ciación colectiva galega incrementouse aínda máis

durante 2016. As organizacións sindicais e em-

presarial que integran o Observatorio Galego da

Negociación Colectiva consideran que o instru-

mento esencial que teñen as empresas e os tra-

balladores e traballadoras para autorregular as

condicións de traballo é a negociación colectiva,

polo que a tarefa da súa promoción e impulso,

dentro do respecto ao principio de autonomía co-

lectiva, centra o traballo deste órgano colexiado.

Durante o ano 2016, este órgano colexiado reu-

niuse en sete ocasións. Seguidamente faise un re-

sumo do máis salientable tratado nestas

xuntanzas:

-Aprobación da proposta para actualizar os criterios

que figuran na páxina web do Consello para trami-

tar unha consulta de convenio colectivo aplicable.

-Remisión ás comisións negociadoras dos conve-

nios de sector denunciados dos datos das per-

soas traballadoras que se verían afectadas polos

procesos negociadores en curso.

Eses datos obtéñense dos códigos da clasifica-

ción nacional de actividades económicas (CNAE)

que se corresponden co ámbito de cada conve-

nio, dos criterios sinalados nos ditames a consul-

tas sobre o ámbito funcional de convenios

colectivos emitidos pola Comisión Nacional de

Convenios Colectivos, dos ficheiros de afiliacións e

das contas de cotización da Seguridade Social.

- Análise dos datos da negociación colectiva en

2015. Sinalouse a pouca negociación e que moi-

tos convenios seguen sen renovarse.

-Análise dos convenios colectivos en ultraactivi-

dade con risco de petrificación. O presidente deu

OBSERVATORIO GALEGO DA NEGOCIACIÓN COLECTIVA

conta do informe presentado sobre os convenios

rematados en 2014 ou antes con pacto en con-

trario para o caso de denuncia e que seguen en

ultractividade. Propuxo que eses convenios sexan

xestionados internamente polas organizacións e

que posteriormente o Consello envíe unha carta

para tratar de axilizar a súa negociación. 

-Posibilidade de negociar un convenio para o sec-

tor do agro. O ámbito funcional foi proposto na

xuntanza do 11 de decembro de 2015. 

-Análise das ideas centrais para a elaboración dun

borrador de acordo marco de negociación colectiva.

Aprobación da recomendación para a negociación

colectiva en 2016 e da cláusula tipo sobre o tele-

traballo, que se reproducen integramente máis

abaixo. Ambos textos poden consultarse no se-

guinte enlace: 

http://cgrl.xunta.es/g_necol_clausulas.asp. 

Recomendación do Consello Galego

de Relacións Laborais para a nego-

ciación colectiva galega no ano 2016

O Consello Galego de Relacións Laborais de

acordo co artigo 3 da Lei 5/2008 de 23 de maio,

ten como unha das súas funcións esenciais a de:

“fomentar e ampliar a negociación colectiva dentro

do respecto ao principio de autonomía colectiva

consagrado no artigo 37.1 da Constitución Espa-

ñola, e impulsar unha axeitada estrutura dos con-

venios nos ámbitos territorial e sectorial”.

Desde hai 28 anos, o Consello ven a prestar unha

especial atención a esta materia conscientes da

súa importancia como elemento vertebrador das

relacións laborais dun país, da súa contribución á

paz social, ao crecemento económico, á mellora

do emprego e da súa calidade e á cohesión social.

Nos dous últimos anos, pese á vixencia expresa

de convenios colectivos plurianuais e a cobertura

da ultractividade que manteñen moitos convenios,

apreciase unha atonía e ralentización da negocia-

ción colectiva galega, ata o punto que no ano

2015 tan só se asinaron nove convenios colecti-

vos sectoriais en toda Galicia en todos os ámbitos

territoriais de negociación. Partindo do respecto á

autonomía e independencia das mesas negocia-

doras para a súa autoorganización, o noso com-

promiso coa negociación colectiva, a certeza das

súas bondades e a preocupación pola redución

cuantitativa e cualitativa de procesos negociadores

e convenios colectivos, levou ao pleno do Conse-

llo Galego de Relacións Laborais a aprobar por

unanimidade na súa xuntanza de 28-I-2016 a se-

guinte RECOMENDACIÓN cara á negociación

colectiva do ano 2016: 

1º Respectando a autonomía das mesas nego-

ciadoras de cada convenio, as particularidades de

cada proceso negociador e as dificultades que

poidan xurdir en cada caso concreto, se reco-

menda a maior axilidade na constitución das

mesas de negociación dos convenios colectivos

que se atopen denunciados e que corresponda

negociar no presente ano. A estes efectos, sería

conveniente acordar, unha vez constituída a mesa,

calendarios de xuntanzas, non excesivamente di-

latados no tempo que sirvan como elemento di-

namizador e de estímulo dos procesos

negociadores, existindo tamén a posibilidade de

rexistrar acordos parciais que se vaian acadando.

2º Na negociación dun convenio colectivo resulta

inevitable en ocasións que se produzan discre-

pancias, diferenzas, problemas ou atrancos que

poden levar a bloqueos ou parálises na negocia-

ción. Galicia conta unha ferramenta potente, o

AGA, da que se dotaron os axentes sociais gale-

gos no ano 1992, que se amosa especialmente

axeitada para ofrecer pola vía da mediación ou da

arbitraxe solucións rápidas, imaxinativas e efica-

ces aos problemas que poidan xurdir. Os formula-

rios de solicitude de mediación ou arbitraxe

pódense atopar no seguinte enlace

http://cgrl.xunta.es/g_aga.asp

3º O Consello pon á disposición das mesas nego-

ciadoras de convenios ao seu persoal económico, xu-

rídico e técnico, instalacións e medios materiais para a

axuda no desenvolvemento das negociacións. Sinala-

damente, a convocatoria de xuntanzas, o funciona-

mento como sede de comisións paritarias, a

elaboración de actas das xuntanzas, a revisión da le-

galidade dos textos previamente á súa sinatura, os trá-

mites de rexistro e depósito no Regcon previa

delegación no persoal do organismo, un amplo abano

de cláusulas tipo ou a tradución de textos acordados ao

galego, entre outras, son actuacións que se poden de-

mandar e que teñen a súa canle natural no Consello. 

4º En materia de igualdade e non discriminación,

o Consello conta coa comisión consultiva autonó-

mica para a igualdade de mulleres e homes na ne-

gociación colectiva coa facultade e capacidade de

asesorar sobre a redacción de cláusulas que pro-

movan a igualdade e removan discriminacións di-

rectas e indirectas por razón de xénero.

5º En materia de ultractividade, si durante o pro-

ceso negociador se aproxima a expiración da

mesma, poderanse acordar prórrogas da vixencia

do convenio mentres dura o proceso, debendo ser

obxecto de rexistro, depósito e publicación no

Regcon.

6º Recomendase sinalar no texto do convenio co-

lectivo ao CGRL como sede da comisión parita-

ria, o que garante que calquera escrito ou

convocatoria que se dirixa á mesma será remitida

con axilidade aos seus integrantes polo persoal do

organismo. En todo caso, se identificará axeitada-

mente un domicilio da comisión paritaria a efectos

de notificacións. Do mesmo xeito, a remisión ao

AGA como mecanismo para solventar as discre-

pancias que se produzan nas comisión paritarias

nos procesos de inaplicación de convenios colec-

tivos, da cumprida satisfacción ao contido mínimo

esixido no artigo 85 do Estatuto dos traballadores. 

7º  Aconsellase a correcta cumprimentación das

follas estatísticas unha vez finalizada a negocia-

ción do convenio colectivo. O consello conta

cunha base de datos completa respecto dos

CNAES, persoas traballadoras afectadas e a súa

separación por sexos para subministrar aos nego-

ciadores que o soliciten. 

8º Na páxina web do Consello está a disposi-

ción o texto de todos os convenios colectivos apli-

cables en Galicia, os boletíns e informes da

negociación colectiva, o enlace para rexistro de

convenios, o formulario de solicitude para deter-

minar o ámbito de aplicación dun convenio colec-

tivo, así como información normativa e

xurisprudencial relativa á materia.

Recomendación acerca do teletraballo

Na actualidade, novas fórmulas de organización

do traballo permiten a realización de toda ou parte

da xornada laboral desde o domicilio da persoa

traballadora. Ante o pulo que estas fórmulas están

a adquirir, o observatorio de negociación colectiva

do Consello Galego de Relacións Laborais consi-

derou oportuno recomendar a inclusión de cláu-

sulas nos convenios colectivos sectoriais e de

empresa que contemplen esta realidade, comun-

mente coñecida como teletraballo. 

Partindo dunhas características básicas, como

son: 

• A igualdade de dereitos legais e convencionais

das persoas teletraballadoras respecto das que

traballan nas instalacións da empresa. 

• A voluntariedade e reversibilidade do teletraballo

para as persoas traballadoras ou empresas.

• A conveniencia de que se regulen de xeito adap-

tado á realidade de cada sector ou empresa as-

pectos como a prevención de riscos laborais, a

formación ou os custos ligados a comunicacións,

enerxía, etc.

• A procura do equilibrio entre flexibilidade e se-

guridade na organización do traballo. 

• A compatibilización da vida laboral e familiar das

persoas traballadoras. 

• A mellora da produtividade e competitividade das

empresas. 

O observatorio, de xeito orientativo, propón como

redacción que puidera axustarse a unha parte im-

portante de convenios colectivos para regular o te-

letraballo a seguinte cláusula tipo: 

Artigo X: Teletraballo

O teletraballo é unha forma de organización/reali-

zación do traballo que consiste no desempeño da

actividade profesional sen a presenza física no cen-

tro de traballo durante toda ou parte da xornada la-

boral empregando as tecnoloxías da información.

Carácter voluntario: O teletraballo é voluntario

tanto para a persoa traballadora como para a em-

presa. O teletraballo pode formar parte da descrición

inicial do posto de traballo ou se pode iniciar poste-

riormente, debendo en ambos casos documentarse

mediante o “acordo individual de teletraballo”. 

Se o teletraballo non forma parte da descrición ini-

cial do posto, e se a empresa presenta unha oferta

de teletraballo, a persoa traballadora pode aceptar

ou rexeitar esta petición.

Como unicamente modifica a maneira de realizar o

traballo, o paso ao teletraballo en si non modifica

o estatuto laboral da persoa teletraballadora. En

ese caso, o rexeitamento por parte da persoa tra-

balladora a prestar os seus servizos en réxime de

teletraballo non é en si motivo de rescisión da re-

lación laboral nin de modificación das condicións

de emprego desta persoa traballadora. 

Se o teletraballo non forma parte da descrición ini-

cial do posto, a decisión de pasar ao teletraballo

será reversible por acordo individual ou colectivo.

A reversibilidade implica unha volta ao traballo nos

locais da empresa a petición da persoa traballa-

dora ou do empresario. As modalidades de dita

reversibilidade se establecerán por acordo indivi-

dual ou colectivo.

Dereito de información: A empresa facilitará ás

persoas teletraballadoras información acerca dos

extremos recollidos no RD 1659/1998 en materia

de información á persoa traballadora sobre os ele-

mentos esenciais do contrato de traballo, así como

a correspondente copia básica deste último á re-

presentación legal das persoas traballadoras. 

A empresa facilitará ás persoas teletraballadoras e

aos representantes dos traballadores información

acerca das condicións de seguridade e saúde la-

boral en que deba prestarse o teletraballo. 

O “acordo individual de teletraballo” recollerá os ex-

tremos referidos neste apartado así como as con-

dicións en canto aos equipamentos de traballo.

Condicións de emprego: As persoas teletraba-

lladoras terán os mesmos dereitos garantidos na

lei e no presente Convenio en canto ás condicións

de emprego que os que teñen as persoas traba-

lladoras comparables que traballan nas instala-

cións da empresa, salvo as que se deriven da

propia natureza do traballo realizado fora destas

últimas, con especial atención ao dereito á forma-

ción e carreira profesional.

Dado o carácter individual e voluntario do teletra-

ballo, empresa e persoa traballadora afectada fi-

xarán as condicións de dita forma de traballo,

salvo nos aspectos nos que puidera existir acordo

colectivo coa representación legal das persoas tra-

balladoras, nos que se estará ao acordado. 

Condicións de seguridade: A empresa é res-

ponsable da protección da saúde e seguridade la-

boral da persoa teletraballadora, segundo a

lexislación vixente, debéndose recoller na avalia-

ción de riscos e na planificación preventiva da em-

presa a adecuación e actuacións precisas

respecto dos postos de teletraballo. 

A empresa informará á persoa teletraballadora da

súa política en materia de saúde e seguridade no

traballo, en especial sobre as esixencias relativas

ás pantallas de visualización de datos. A persoa

teletraballadora aplicará correctamente estas polí-

ticas de seguridade no traballo. 

O desenvolvemento do teletraballo no domicilio do

traballador unicamente será posible cando dito es-

pazo resulte axeitado ás esixencias de seguridade e

saúde no traballo. Para garantir o dereito á vida pri-

vada da persoa teletraballadora e compatibilizar este

dereito co poder de control que lle corresponde á

empresa, a implementación de sistemas de vixilan-

cia debe ser proporcional ao obxectivo perseguido.

A empresa se asegurará de que se adopten me-

didas para previr o illamento da persoa teletraba-

lladora en relación coas outras persoas traballa-

doras da empresa.

Para verificar a correcta aplicación das normas en

materia de seguridade e saúde no traballo, a em-

presa e os representantes das persoas traballado-

ras so poderán acceder ao domicilio da persoa

teletraballadora previa notificación e consenti-

mento previo desta última. 

Dereitos colectivos: As persoas teletraballado-

ras terán os mesmos dereitos colectivos que o

resto de persoas traballadoras na empresa e es-

tarán sometidas ás mesmas condicións de parti-

cipación e elixibilidade nas eleccións para as

instancias representativas das persoas teletraba-

lladoras ou que prevexan unha representacións

destas.

Equipamentos de traballo: Todas as cuestións

relativas aos equipamentos de traballo, responsa-

bilidade e custos serán definidos claramente antes

de iniciar o teletraballo. 

Como regra xeral, a empresa estará encargada de

facilitar, instalar e manter os equipamentos nece-

sarios para o teletraballo regular, agás acordo polo

que se estableza que a persoa teletraballadora uti-

lice o seu propio equipo. Se o teletraballo é reali-

zado regularmente, a empresa cubrirá os custos

directamente orixinados por este traballo, en par-

ticular os ligados ás comunicacións, e dotará á

persoa teletraballadora dun servizo axeitado de

apoio técnico. 

A persoa teletraballadora mirará polo bo estado

dos equipamentos que a empresa lle confíe e non

recollerá nin difundirá material ilícito informático. 

COMISIÓN CONSULTIVA 
AUTONÓMICA PARA A IGUALDADE
ENTRE MULLERES E HOMES NA 
NEGOCIACIÓN COLECTIVA

A Lei 2/2007, do 28 de marzo, do traballo en igual-

dade das mulleres de Galicia, no seu título III, pro-

move a igualdade no eido da negociación colectiva

e das relacións de traballo colectivas, para o que

crea a Comisión Consultiva Autonómica para a

Igualdade entre Mulleres e Homes na Negociación

Colectiva. Trátase dun órgano de asesoramento,

control e promoción da igualdade, adscrito ao

Consello Galego de Relacións Laborais.

Ao longo do ano 2016 a comisión reuniuse en

cinco ocasións, baixo a presidencia da secretaria

xeral do Consello, Marisa Peña Cebreiro. Asistiron

tamén ás xuntanzas: a funcionaria do Consello

Tina Campo Fernández, que actuou como secre-

taria; María Elisa Fernández Pampillón, xefa da Uni-

dade Administrativa da Unidade Administrativa de

Igualdade da Consellería de Economía, Emprego e

Industria, para tratar os temas relacionados coa

unidade, substituída nalgunha ocasión por Lour-

des Míguez Pereiras, xefa de sección desa uni-

dade; e a funcionaria do Consello María Precedo

Castro, autora do estudo sobre cláusulas e medi-

das que recollen os convenios colectivos de 2015

en materia de igualdade.

Nestas xuntanzas tratáronse os seguintes temas:

-Curso en liña: preparación e realización do

primeiro curso en liña que realiza o Consello,

en colaboración coa Unidade Administrativa

de Igualdade da Consellería de Economía,

Emprego e Industria, titulado Deseño e apli-

cación de plans e medidas de igualdade nas

empresas.

Acordouse a programación dun novo curso

para 2017 e que as organizacións que com-

poñen a comisión impulsen para esta nova

edición máis participación dos homes. 

-Protocolo para a detección e tratamento na

empresa de situacións de violencia de xénero

producidas dentro e fóra dos lugares de tra-

ballo, elaborado pola Asociación Española de

Auditores Socio-laborais: colaboración coa

asociación na edición deste protocolo básico.  

Preparación dunha nova xornada de igual-

dade, que se celebrou en outubro deste ano

co título Conciliación e corresponsabilidade:

boas prácticas.

-Renovación da Guía de boas prácticas: de-

batéronse ao longo do ano as distintas pro-

postas para a renovación da guía: formato

vertical, anexo coas 34 preguntas, índice por

capítulos, exemplos prácticos, etc.

-Elaboración dun estudo sobre os informes

da Unidade Administrativa de Igualdade en

relación cos convenios colectivos rexistrados

no ano 2015.

-Acordo marco sobre igualdade de oportuni-

dades: pendente de redactar as liñas bási-

cas para poder seguir traballando.

COMISIÓN TRIPARTITA GALEGA 
PARA A INAPLICACIÓN DE 
CONVENIOS COLECTIVOS

A Comisión Tripartita Galega para a Inaplicación de

Convenios Colectivos créase por Decreto

101/2015, do 18 de xuño (DOG do 22 de xullo) no

que tamén se regula a súa composición, funcións

e funcionamento, en desenvolvemento do estable-

cido no artigo 82.3 do Estatuto dos traballadores. 

A comisión é un órgano colexiado e está integrada

por representantes da Administración pública au-

tonómica e das organizacións sindicais e empre-

sariais intersectoriais máis representativas de

Galicia.

Está adscrita á consellería competente en materia

de traballo, a través da dirección xeral con compe-

tencias en materia de convenios colectivos, quen

achegará o apoio administrativo e material necesa-

rio, exerce as súas competencias con indepen-

dencia e autonomía funcional propias e ten a súa

sede no Consello Galego de Relacións Laborais.

A comisión tripartita desenvolverá, sen prexuízo

das atribucións que corresponden á autoridade la-

boral e á xurisdición competente nos termos es-

tablecidos nas leis, así como das previsións

recollidas nos sistemas de solución autónoma de

conflitos fixados pola negociación colectiva, as se-

guintes funcións decisorias:

a)  Adoptar o acordo e resolver, no seu propio seo,

o conflito suscitado, cando, seguindo o procede-

mento previsto no artigo 82.3 do Estatuto dos tra-

balladores, concorran na empresa causas

económicas, técnicas, organizativas ou de produ-

ción, non se chegue a un acordo entre a empresa

e as persoas representantes dos traballadores e

traballadoras para deixar de aplicar as condicións

de traballo pactadas en convenios colectivos de

sector ou de empresa e sempre que só afecten

centros de traballo situados no territorio da Co-

munidade Autónoma de Galicia.

b)  Adoptar o acordo de designar unha persoa que

arbitrará sobre como se vai resolver a discrepancia

xurdida entre a empresa e a representación das

persoas traballadoras, en canto á non aplicación

das condicións de traballo pactadas nos conve-

nios colectivos referidos anteriormente, se a reso-

lución de desacordo se leva a cabo polo

procedemento de designación arbitral regulado

neste decreto.

A directora xeral de Traballo e Economía Social da

Xunta de Galicia, mediante Resolución do 30 de

setembro de 2015, nomea por un período de tres

anos as persoas designadas como árbitros, para

realizar as labores de arbitraxe na Comisión Tri-

partita Galega para a Inaplicación de Convenios 

Colectivos.

O 22 de outubro de 2015 tivo lugar na sede do

Consello a primeira xuntanza da comisión tripar-

tita, na que se procedeu á súa constitución.

Na páxina web do Consello pódese consultar a in-

formación máis relevante acerca do procedemento

de inaplicación de condicións de traballo estable-

cidas en convenios colectivos naqueles casos nos

que existan discrepancias entre as partes que

deban ser resoltas pola Comisión Tripartita Galega

de Inaplicación de Convenios Colectivos. 

En 2016 a comisión reuniuse en dúas ocasións a

petición da empresa Naviera Mar de Ons, para a

resolución de discrepancias pola inaplicación do

convenio colectivo. A comisión decidiu, por maio-

ría absoluta dos seus membros, resolver a solici-

tude polo procedemento de arbitraxe e designar

como árbitro a José Vázquez Portomeñe, incluído

na listaxe de árbitros da Comisión Tripartita Galega

para a Inaplicación de Convenios Colectivos.

64

M
E
M
O
R
IA

2
0
1
6

MEMORIA2 CON FONDOS CGRL 2016:Maquetación 1  2/8/17  09:49  Página 64



CURSOS 
XORNADAS E 
SEMINARIOS

XXVI Curso Superior de 
Relacións Laborais

Curso en liña sobre 
igualdade

Xornadas sobre rexistro
e control horario na 
xornada de traballo
Outras xornadas
Seminarios para cadros 
das organizacións 
empresariais e sindicais

O 14 de xaneiro de 2016 asinouse o convenio de

colaboración entre a USC e o Consello Galego

de Relacións Laborais para realizar a vixésimo

sesta edición do curso.

Ao acto de inauguración, celebrado na sala de

xuntas da Facultade de Dereito da USC o 15 de

xaneiro, asistiron o presidente do Consello, De-

metrio Fernández López; a secretaria xeral da

USC, Consuelo Ferreiro Regueiro,  e o director do

curso, Javier Gárate Castro. Os catedráticos de

Dereito do Traballo e da Seguridade Social, Luis

Enrique de la Villa Gil e Ignacio García-Perrote Es-

cartín, impartiron as leccións inaugurais do curso.

O curso tivo unha duración de 205 horas e estru-

turouse nos seguintes módulos: política e xestión

integrada dos recursos humanos; relación indivi-

dual de traballo; relacións colectivas de traballo,

que incluíu un taller práctico sobre negociación co-

lectiva; dereito administrativo do traballo, saúde la-

boral e dereito penal do traballo; seguridade social;

e dereito social da Unión Europea.

Outras actividades lectivas incluíron conferencias

de persoas expertas e visitas as instalacións de

empresas significativas da comunidade autónoma.

A participación institucional do Consello consistiu

nunha mesa redonda na que participaron repre-

sentantes das organizacións que integran o orga-

nismo.

Esta edición realizouse, como ven sendo habitual,

na Facultade de Dereito da USC e a ela asistiron

21 persoas, 13 mulleres e 8 homes. O director foi

o catedrático de Dereito do Traballo da USC, Ja-

vier Gárate Castro e o coordinador José Mª Mi-

randa Boto, tamén profesor na Facultade de

Dereito. 

O curso clausurouse o 1 de xullo no salón de

graos da Facultade de Dereito. Fernando Valdés

Dal-Re, catedrático de Dereito do Traballo e da

Seguridade Social da Universidade Complutense,

impartiu a lección de clausura, titulada Xurispru-

dencia social europea. Interviñeron ademais a se-

cretaria xeral da USC Consuelo Ferreiro Regueiro

e a secretaria do Consello Marisa Peña Cebreiro,

en representación das institucións organizadoras;

Fernando Acuña Rúa, en representación da CIG;

Xesús Castro Baamonde, en representación do

S.N. de CC.OO.; Luis Baneira Gómez, en repre-

sentación da UGT-Galicia; e José Neira Cortés, en

representación da CEG. 

XXVI Curso Superior de 
Relacións Laborais

Curso Superior de Relacións Laborais

En 2016 realizouse un curso en liña sobre Deseño

e aplicacións de plans e medidas de igualdade nas

empresas, a través da plataforma virtual da Escola

Galega da Función Pública (EGAP). 

Este curso impulsouno a Comisión de igualdade

do Consello e no seu desenvolvemento colabora-

ron a Unidade Administrativa de Igualdade, a

EGAP e o Instituto da Muller e para a Igualdade de

Oportunidades do Ministerio de Sanidade, Servi-

zos Sociais e Igualdade, que cedeu os contidos

do curso.

Curso en liña sobre igualdade 

68

O curso, que pretende ser unha ferramenta para o

coñecemento e a formación na elaboración dos

plans, iniciouse o 4 de maio e rematou o 30 de

xuño e nel participaron 50 persoas, 41 mulleres e

9 homes.

A Comisión valorou moi positivamente esta pri-

meira edición, aínda que se sinalou a escasa in-

tervención no foro e a infrarrepresentación

masculina, instando aos representantes sociais a

incrementala en próximas edicións. 

Xornadas sobre rexistro e control 
horario na xornada de traballo

Recentes sentenzas da Audiencia Nacional e o es-

tablecemento de criterios de actuación da Inspec-

ción de Traballo en materia de rexistro e control da

xornada poñen no punto de mira a regulación e o

control da xornada de traballo. A regulación legal

contida no Estatuto dos traballadores e mesmo no

Real decreto de xornadas especiais non é todo o

precisa e concreta que puidera ser e deixa zonas

grises á hora de realizar un control efectivo. 

Analizar a xurisprudencia, os criterios da Inspec-

ción de Traballo e a problemática que atopan na

práctica os axentes sociais é o obxectivo destas

xornadas, organizadas polo Consello Galego de

Relacións Laborais en colaboración co Colexio Ofi-

cial de Graduados Sociais da Coruña e Ourense,

a Escola Universitaria de Relacións Laborais de

Lugo, a Facultade de Dereito de Ourense e o Co-

lexio Oficial de Graduados Sociais de Pontevedra.

Rexistro e control horario na 

xornada de traballo

Lugar e data:

Lugo, 28 de setembro

Nº de participantes: 147 (87 mulleres e 

60 homes )

Rexistro e control horario na 

xornada de traballo

Lugar e data:

Ourense, 26 de outubro 

Nº de participantes: 144 (97 mulleres e 

47 homes )

Rexistro e control horario na 

xornada de traballo

Lugar e data:

A Coruña, 14 de outubro 

Nº de participantes: 182 (113 mulleres e 

69 homes )

Rexistro e control horario na 

xornada de traballo

Lugar e data:

Pontevedra, 30 de setembro 

Nº de participantes: 130 (72 mulleres e 

58 homes )

Outras xornadas
Conciliación e corresponsabilidade:

boas prácticas

Lugar e data:

Santiago de Compostela, 4 de outubro 

Nº de participantes: 69 (48 mulleres e 

21 homes )

Novas cuestións xurídico-laborais 

a exame

Lugar e data:

Ferrol, 16 de novembro

Nº de participantes: 160 (91 mulleres e 

69 homes)

A xornada aborda dúas cuestións diferentes. Por

unha banda, a problemática xerada pola sentenza

do Tribunal de Xustiza da Unión Europea, que re-

coñece o dereito a indemnización por fin de con-

trato dunha traballadora interina. 

A outra cuestión a debater deriva de dúas sentenzas

da sala do social da Audiencia Nacional, que, xunto

co establecemento de criterios de actuación da Ins-

pección de Traballo e Seguridade Social na súa Ins-

trución 3/2016, poñen no punto de mira a regulación

do rexistro e o control horario da xornada de traballo.

A organización desta xornada é froito da colabo-

ración do Consello Galego de Relacións Laborais

coa Facultade de Ciencias do Traballo de Ferrol.

Trátase de dar resposta por parte dos profesionais

ás dúbidas que existen nestas materias, así como

coñecer as actuacións da Inspección de Traballo e

a problemática que agora atopan na práctica os

interlocutores sociais, que será exposta por repre-

sentantes das organizacións sindicais e empresa-

rial máis representativas de Galicia. 

A contratación laboral na conxuntura

actual

Lugar e data:

Vigo,12 de decembro

Nº de participantes: 54 (34 mulleres e 

20 homes)

Autonómica para a Igualdade entre Mulleres e

Homes na Negociación Colectiva, acordou a rea-

lización desta xornada co obxectivo de analizar os

dereitos de conciliación recollidos na lexislación, e

a súa problemática. Así mesmo, os representantes

das organizacións sindicais e empresarial debate-

rán sobre a situación actual e formularán reco-

mendacións para fomentar a conciliación e a

corresponsabilidade, xa que a negociación colec-

tiva é o instrumento adecuado para garantilas.

O Pleno do Consello considera necesario contri-

buír á formación técnica e á especialización dos

cadros das organizacións sindicais e empresariais,

tanto no que se refire á negociación colectiva

como en referencia a outros temas que as propias

organizacións consideren de interese nun mo-

mento concreto. 

En 2016 realizouse un seminario titulado  Contidos

innovadores na negociación colectiva. O obxectivo

xeral do curso é propiciar unha reflexión sobre un

modelo de negociación colaboradora que evite a

conflitividade e faga a negociación eficaz e efectiva.

O seminario tivo lugar en Santiago de Compostela

os días 9 e 10 de xuño e nel participaron 23 per-

soas (10 mulleres e 13 homes), designadas polas

organizacións sindicais e pola CEG.

Seminarios para cadros das organizacións 
empresariais e sindicais

M
E
M
O
R
IA

2
0
1
6

71

Entrega de diplomas do seminario formativo

para cadros sindicais e empresariais

Esta xornada céntrase na problemática xerada

pola sentenza do Tribunal de Xustiza da Unión Eu-

ropea do 14 de setembro de 2016, que establece

unha contradición da normativa comunitaria coa

española ao prohibir a discriminación na indemni-

zación por extinción do contrato de traballo de

fixos e temporais comparables. A sentenza vincula

aos tribunais españois e xa son coñecidos os pro-

nunciamentos dos Tribunais Superiores de Xustiza

de Madrid e do País Vasco e do Xulgado do Social

número 2 de Ourense, que fallan a favor do esta-

blecemento dunha indemnización igual pola finali-

zación do contrato temporal e a dos contratos

fixos por causas obxectivas, sempre que as fun-

cións realizadas en virtude de ambos tipos de con-

trato sexan equiparables. 

Ademais, analizaranse outras dúas sentenzas,

tamén de setembro de 2016, que afectan ao ré-

xime legal aplicable ás prestacións de servizos de

carácter temporal, especialmente no ámbito das

Administracións Públicas. 

A xornada esta organizada conxuntamente polo

Consello Galego de Relacións Laborais e o De-

partamento de Dereito do Traballo da Universidade

de Vigo, e conta coa colaboración do Consorcio

da Zona Franca de Vigo. 

PUBLICACIÓNS 
PERIÓDICAS E 

ESTUDOS

Revista Galega de Dereito 
Social

Informe anual sobre a situación
sociolaboral de Galicia

Informe anual sobre a situación
da negociación colectiva

Boletín de negociación 
colectiva

Boletín de información 
sociolaboral

A Revista Galega de Dereito Social, na súa nova

edición en liña, é unha publicación científica do

Consello Galego de Relacións Laborais, dirixida a

difundir entre os colectivos docentes, investigado-

res e profesionais interesados no mundo laboral a

actualidade legal, xurisprudencial e doutrinal na

materia, con especial incidencia no marco galego

de relacións laborais. Segue a filosofía do acceso

aberto ao coñecemento xurídico, promovendo

ademais a creación de textos xurídico-laborais en

galego, para consolidar o seu uso técnico. 

A revista ten unha periodicidade semestral. O Con-

sello de Redacción, de forma excepcional, poderá

aprobar a publicación dun número extraordinario

de carácter monográfico, a instancia do Pleno do

Consello Galego de Relacións Laborais.

A nova publicación estrutúrase nunha serie de

apartados fixos:

• Tribuna, sobre algún tema actual de interese.

• Doutrina, que incluíra dous ou tres artigos

doutrinais.

• Observatorio xurisprudencial, con comenta

rios a sentenzas dos distintos tribunais, re-

partidas en tres areas: dereitos individuais,

dereitos colectivos e seguridade social. 

• Observatorio da negociación colectiva, con

datos semestrais facilitadas polo Consello

Galego de Relacións Laborais.

• Reseñas e recensións sobre dúas ou tres pu- 

blicacións de carácter laboral.

Todos os traballos editaranse en galego e castelán.

A dirección e a subdirección da revista estarán a

cargo das persoas que ocupen a presidencia e a

secretaría xeral do Consello.

O Comité científico compóñeno os tres catedráti-

cos de Dereito do Traballo das universidades ga-

legas, o presidente da sala social do TSXG, o xefe

territorial da Inspección de Traballo e tres catedrá-

ticos estranxeiros. 

O Consello de redacción estará presidido polo seu

director/a e o integrarán, ademais, o subdirector/a,

o secretario/a e as persoas que elaboran as cróni-

cas xudiciais.

A maior vantaxe da revista é a súa dispoñibilidade

en internet e en acceso aberto. A súa inclusión na

base de datos Dialnet potenciará o seu uso, que

ven tamén facilitado polo mantemento dun perfil

en Facebook no que cólganse as novidades da re-

vista e tamén información xurídico-laboral de rele-

vancia.

Os dous números publicados en 2016 poden

consultarse na páxina web do Consello:

http://cgrl.xunta.es/g_rgds.asp

Revista Galega de Dereito Social

Cumprindo o mandato previsto na súa lei regula-

dora o Consello dá conta anualmente da situación

sociolaboral da nosa comunidade a través dun ex-

haustivo informe, que se ven publicando desde o

ano 1992.

O Pleno do Consello aprobou a elaboración do in-

forme 2015 na súa primeira xuntanza do ano e

contou para iso co seguinte equipo: Carlos Do-

menech de Aspe, inspector de Traballo e Seguri-

dade Social; Marta Puebla Vilariño, funcionaria do

Sepe (Servizo Público de Emprego Estatal); Ma-

nuel Roca Cendán, catedrático de Tecnoloxía Ad-

ministrativa;  Benigno Sánchez García, inspector

de Traballo e Seguridade Social; e Francisco Ve-

loso Cermeño, interventor da Seguridade Social.

Carmen Cabanas Carlín, funcionaria do Consello,

elaborou o capítulo sobre a negociación colectiva.

A súa publicación aprobouse na sesión plenaria do

21 de xullo. 

O informe estrutúrase en catorce capítulos e un

anexo, distribuídos da seguinte maneira:

1. A economía galega no ano 2015

2. Estrutura empresarial e política industrial

3. Economía social

4. Poboación e mercado de traballo

5. A muller no mundo laboral

6. Inicio da relación laboral

7. Contratación

8. O subsistema de formación profesional

para o emprego

9. A negociación colectiva

10. A sinistralidade laboral

11. Conflitividade e medios de solución dos

conflitos de traballo

12. A regulación de emprego e o Fondo de

Garantía Salarial

13. Protección social

14. Elección sindicais

O anexo céntrase, de xeito puramente estatístico,

en emprego e investimento público.

O Informe finaliza coas conclusións do equipo

autor, que reproducimos a continuación, xa que

resumen o máis salientable da situación sociola-

boral galega en 2015:

Primeira. O PIB de Galicia subiu en 2015,

segundo o INE, un 3,2%, ao igual que a

media estatal e ao redor do dobre que na

UE (1,8%) e na UEM (1,5%).

Por ramas de actividade produtiva, o mellor

comportamento en 2015 produciuse en

Galicia na construción (3,8%) e os servizos

(2,3%), nun ano no que foi positivo en todas

as ramas.

O PIB por habitante de Galicia quedou en

2015 en 20.431 euros, un 12,3% por baixo

da media estatal (23.290 euros).

Segunda. O IPC baixou un 0,2% en Galicia

en 2015, ano no que en España houbo

unha estabilización dos prezos. En Galicia

diminuíu o IPC en dous grupos de gasto: vi-

venda (-3,2%) e transporte (-2,8%) e subiu

especialmente en alimentos-bebidas non al-

cohólicas (1,4%).

Terceira. A crise económica ocasionou

unha notable suba da desigualdade, sen

que as medidas tomadas serviran para mi-

norar os efectos. Un 19,4% da poboación

de Galicia está por baixo do limiar da taxa

de pobreza (22,1% na media estatal).

Cuarta. De acordo cos datos do Directorio

Central de Empresas do INE, ao inicio de

2015 increméntase o número de empresas

nas catro provincias galegas, a diferenza

dos seis anos anteriores, nos que experi-

mentaron diminucións interanuais conti-

nuas. O aumento prodúcese en similar

medida no conxunto estatal. As empresas

76

galegas medran ao inicio de 2015 en 3.850

-cun incremento do 2%, con respecto ao

ano anterior-, que representan o 6,13 % do

total estatal, a mesma porcentaxe do ano

anterior, das que ao redor da metade non

teñen asalariados.

Quinta. Galicia rexistrou en 2015 unha suba

do emprego neto de 32.100 persoas, un 3,2%,

lixeiramente por riba da media estatal (3%).

A taxa de ocupación da poboación de 16 a

64 anos en Galicia subiu en 2015 en 2,4

puntos porcentuais (medio punto máis que

na media española) e quedou nun 59,7%,

dúas décimas por riba da media estatal,

pero ambas as dúas moi por baixo da Eu-

rozona (64,9%) e da UE (66,1%).

Sexta. O número total de cooperativas ins-

critas na Seguridade Social en Galicia a fi-

nais de cada ano rexistrou un leve

incremento de apenas o dous por cento

nos últimos tres anos, se ben o número de

persoas traballadoras empregadas nestas

aínda non recuperou en 2015 o nivel de

2013, a pesares do incremento constatado

respecto de 2014.  En sentido inverso, o

número de sociedades laborais inscritas en

Galicia diminuíu nos tres últimos anos. O

número das súas persoas traballadoras se-

guiu nos últimos tres anos a mesma ten-

dencia que o das persoas empregadas nas

cooperativas

Sétima. A poboación desempregada bai-

xou en 2015 en Galicia (en 41.100 persoas);

porcentualmente a caída foi dun 15,6%

(dun 12,4% no conxunto do Estado). Non

toda a redución do desemprego (41.100)

traduciuse en creación de emprego

(32.100) o que indica que Galicia perdeu

poboación activa.

A taxa de desemprego de Galicia baixou 3,1

puntos en 2015, ata quedar nun 17,9%,

mentres que a española baixou tres déci-

mas menos. Segue sendo menor en Gali-

cia que na media estatal (21%) e abriuse o

diferencial en tres décimas res

pecto do ano anterior. 

Oitava. Os datos do paro rexistrado reflic-

ten un descenso do 9,3%, redución que foi

dun 8,1% no conxunto do Estado.

A taxa de paro rexistrado alcanzou o 18,1%

en 2015, presentando un peor comporta-

mento no caso das mulleres, no que che-

gou ao 20,3%, fronte ao 16,3% do colectivo

masculino.

Por sectores de actividade, é no sector ser-

vizos onde máis demandantes de emprego

se concentran, superando á suma de agri-

cultura e pesca, industria, construción e sen

emprego anterior.

Novena. Na contratación mantense unha

maior representación dos homes (52,8%)

fronte ás mulleres (47,2%), unida a un maior

predominio entre estas últimas dos contra-

tos temporais, dos contratos a tempo par-

cial (en 2015, o eventual por circunstancias

da produción a tempo parcial superou ao

de xornada completa) e a un menor con-

certo de contratos indefinidos.

Hai que destacar que seguen a existir mo-

dalidades contractuais eminentemente fe-

mininas, como a de interinidade (71%); o

contrato para a formación e o de prácticas

volven a superar aos concertados con

homes. O sector servizos e ocupacións

como empregada administrativa e traballa-

doras de servizos de restauración, persoais

e de comercio manteñen unha maioría fe-

minina.

Décima. Polas características do traballo

das mulleres (máis traballo a tempo parcial,

subrepresentación en postos altos, menor

antigüidade media, maior temporalidade,

categorías menos retribuídas altamente fe-

minizadas, etc.), as mulleres galegas perci-

biron un salario medio anual un 22,5%

inferior ao do home, e o 36% das mulleres

galegas tiveron ingresos iguais ou inferiores

ao salario mínimo interprofesional.

O importe medio das prestacións por des-

emprego percibidas polas mulleres galegas

foi o 86% das prestacións recibidas polos

homes. De igual forma, as pensionistas ga-

legas só percibiron como media o 73,5%

das pensións do grupo de homes.

Décimo primeira. As excedencias para o

coidado de familiares foron solicitadas por

mulleres no 80% dos casos. Porcentaxes

similares se dan nas excedencias por coi-

dado de fillo/a (92,6% de mulleres). Do total

de persoas que realizan un traballo a tempo

parcial por coidado de fillos e fillas e adultos

enfermos, incapacitados ou maiores, o 95%

son mulleres.

Decimo segunda. No ano 2015 se pro-

duce un incremento das contratacións, que

alcanzaron os 786.408 contratos. Do total

de contratos rexistrados, o 92,6% o foron

baixo unha modalidade de duración tem-

poral, e só o 7,4% o foron de xeito indefi-

nido, incluídas as transformacións de

temporais en indefinidos.

A modalidade contractual máis utilizada

segue a ser o contrato eventual por cir-

cunstancias da produción (43% dos con-

tratos iniciais). En segundo lugar sitúase o

contrato de obra ou servizo determinado

(35,6% dos contratos iniciais).

Tendo en conta a xornada, o máis significa-

tivo foi o aumento da xornada a tempo par-

cial, alcanzando o 36,5% en 2015.

A temporalidade no sector privado alcan-

zou o 25,6% no colectivo masculino e o

28,4% no feminino. No sector público si-

tuouse nun 15,5% e 24,7% segundo sexan

homes ou mulleres. A rotación dos asala-

riados galegos foi de 4,41 contratos even-

tuais por cada traballador e a rotación das

asalariadas galegas alcanzou os 3,49 con-

tratos.

Décimo terceira. Con datos da Seguri-

dade Social, no ano 2015 incrementase glo-

balmente a cifra de empresas inscritas

(81.054), e pódese observar que é superior

o número de autónomos sen persoal asala-

riado (115.185), a pesares de que diminúen

este ano. Destaca a ocupación elevada de

persoas traballadoras en empresas cuxa ti-

tularidade corresponde a persoas xurídicas

(556.466 nun total de 623.717).

O número de empresas de traballo tempo-

ral increméntase, e tamén o fai o número de

contratos de posta a disposición efectua-

dos por estas.

Décimo cuarta. Continúa en 2015, tanto

en Galicia como no conxunto do Estado, o

incremento interanual do número de per-

soas afiliadas á Seguridade Social, iniciado

en 2014, que troca a tendencia a diminu-

ción anual dos anos anteriores. Na Comu-

nidade Autónoma  galega o número de

persoas afiliadas increméntase a finais do

ano 2015 en 24.322 cotizantes, con res-

pecto á media anual de 2014. As 946.100

persoas afiliadas en alta en decembro de

2015, lonxe das 1.072.500 rexistradas en

2008) representan o 5,47% do total dos afi-

liados do Estado.

Decimo quinta. A relación activos/pasivos

no sistema da Seguridade Social incre-

menta a porcentaxe en favor dos cotizan-

tes en 2015 con respecto ao ano anterior.

Aumentan en maior proporción as persoas

afiliadas que as persoas perceptoras de

prestacións ao representar en Galicia 1,26

cotizantes por pensionista (dúas centési-

mas máis que en 2014), por baixo 1,86 do

conxunto do Estado (seis centésimas máis

que en 2014).

Décimo sexta. Á fin de 2015, en computo

anual, increméntanse en maior proporción

as afiliacións á Seguridade Social do colec-

tivo dos varóns que das mulleres. Estas en

número de 450.935 pasan a representar en

decembro do citado ano o 48,44% do total

de persoas afiliadas/cotizantes en Galicia.

Décimo sétima. A lei 30/2015, de 9 de se-

tembro, provocou un profundo cambio no

sistema de formación profesional para o

emprego no ámbito laboral, que afectou

particularmente aos seus mecanismos de

xestión, ao deixar de participar os axentes

sociais na xestión dos fondos e na imparti-

ción da formación. Neste ano de transición,

e polo que respecta á formación de de-

manda, tanto no conxunto do Estado como

en Galicia diminuíu o número de empresas

formadoras, a ratio de cobertura de empre-

sas, o crédito asignado para accións for-

mativas, o crédito disposto respecto do

asignado, a bonificación aplicada na Segu-

ridade Social, o número de horas de forma-

ción impartidas e a duración media das

accións formativas. Pola contra, todo iso foi

compatible, de novo tanto no conxunto do

Estado como en Galicia, cun incremento do

número de participantes.

Décimo oitava. Por segundo ano conse-

cutivo, no 2015 en Galicia, o mesmo que en

case toda España, incrementouse o total de

78

accidentes en xornada de traballo ata os

25.349, se ben manifestouse unha lixeira di-

minución nos accidentes mortais. Na clasi-

ficación por actividades económicas dos

accidentes, o sector servizos e o sector in-

dustrial, nas súas diversas modalidades,

son con grande diferenza os sectores que,

en xeral, máis sinistralidade rexistran.

Décimo novena. No que se refire ao índice

de incidencia, Galicia está por baixo do ín-

dice estatal no total de accidentes, tendo

once comunidades un maior índice de inci-

dencia. Porén, se nos fixamos no índice de

incidencia de accidentes mortais, Galicia

ocupa o primeiro lugar das comunidades,

cun índice que está case catro puntos por

riba da media estatal. Na evolución destes

índices en Galicia, observase unha diminu-

ción en relación co ano anterior.

Vixésima. O número de convenios colecti-

vos que existen en Galicia a 31 de decem-

bro de 2015, xa sexan vixentes ou

prorrogados tacitamente, é de 916, dos

cales 122 son de sector e 794 de empresa.

Asináronse por primeira vez este ano 21

novos convenios (todos de empresa), nove

na Coruña, un en Lugo, tres en Ourense,

cinco en Pontevedra e tres de ámbito auto-

nómico.

Vixésimo primeira. O incremento salarial

pactado nos convenios colectivos asinados

e revisados en 2015 foi do 0,82%. Esta

media é superior ao IPC galego deste ano

que foi do -0,2% e ao estatal que foi do

0,0%.

Só o 13,40% dos convenios asinados e o

20% dos revisados recollen cláusulas de re-

visión salarial. O 73,20% dos convenios asi-

nados este ano recollen pactos de

ultraactividade. Nos convenios de sector a

porcentaxe de convenios con pacto de ul-

traactividade é do 70% e nos de empresa

do 73,56%.

En materia de xornada, a media pactada no

ano 2015 foi de 1750,88 horas, sendo máis

reducida nos convenios de empresa

(1.730,63 horas) fronte aos de sector

(1.752,35 horas). Son 68 convenios colec-

tivos (o 70,10% dos asinados este ano) os

que indican unha xornada inferior á máxima

legal (7 de sector e 61 de empresa). 

Vixésimo segunda. Rexistráronse en 2015

en Galicia 104 inaplicacións de convenio

(194 en 2014, 180 en 2013 e 61 en 2012)

que afectan a 1.921 persoas traballadoras,

das que 1.195 son homes e 726 mulleres.

Respecto das condicións de traballo que se

inaplican, no 97,12% refírense á contía sa-

larial, sendo dentro destas a redución do

salario a que máis se produce (88,46%).

No 74,04% das inaplicacións rexistradas,

ao non existir representación legal das per-

soas traballadoras, a composición da co-

misión negociadora correspóndese co

establecido no artigo 41 do Estatuto dos

traballadores (comisión dun máximo de tres

membros integrada por persoas traballado-

ras da propia empresa e elixida por estas

democraticamente). O 87,5% das empre-

sas que inaplicaron convenios colectivos en

2015 teñen menos de 31 persoas traballa-

doras.

Vixésimo terceira. Con datos do Ministe-

rio de Emprego e Seguridade Social, a con-

flitividade laboral diminuíu por segundo ano

consecutivo, dato que se aprecia no des-

censo do número de folgas, participantes e

xornadas non traballadas.

En Galicia, os asuntos resoltos polos xulga-

dos do Social descenderon en 2015 un 4,2

por cento, baixada que foi do 78,1 por

cento nos conflitos colectivos e do 6,54 por

cento nos conflitos individuais, o que foi

compatible cun incremento das accións xu-

diciais de Seguridade Social, que aumenta-

ron un 2,9 por cento. Os despedimentos

diminuíron un 20,4 por cento, descenso que

foi máis acusado na provincia da Coruña,

cun 22,6 por cento. O 66,2 por cento das

cantidades acordadas no total dos conflitos

individuais en Galicia foi fixado mediante

sentenza, fronte ao 33,8 por cento restante,

pactado en conciliación.

Vixésimo cuarta. En expedientes de regu-

lación de emprego, diminúen neste ano en

Galicia tanto o número de expedientes

como o de persoas traballadoras afectadas,

cunha redución do 47%. Este feito prodú-

cese en todas as Comunidades Autónomas

agás Aragón e Estremadura, tanto en des-

pedimentos colectivos, como en suspen-

sión de contratos e redución de xornada.

Vixésimo quinta. O número de persoas

perceptoras en Galicia das prestacións eco-

nómicas de desemprego sitúase en media

anual do 2015 en 114.568, cunha diminu-

ción  do 17,64% con respecto ao ano an-

terior, e supón o 5,11% do total estatal.

Máis da metade dos perceptores da Co-

munidade Autónoma (57,73%) o son dunha

prestación asistencial (subsidio o renda ac-

tiva de inserción).

Vixésimo sexta. As 926.959 persoas be-

neficiarias do conxunto de prestacións so-

ciais en Galicia supoñen o 33,93% do total

da poboación, porcentaxe que é 7,77 pun-

tos máis elevada que o correspondente ao

total do Estado. O importe mensual destas

prestacións, preto de 688,8 millóns de

euros en xaneiro de 2016, representa en

Galicia unha contía de 252,08 euros por ha-

bitante. 

Vixésimo sétima. Se analizamos os resul-

tados dos procesos electorais en Galicia

durante o período de catro anos e tendo en

conta os representantes con mandato en

vigor a 31 de decembro de 2015 segundo

a data de rexistro das actas, pódese ver

que a central sindical UGT-Galicia, cun

28,37% do total, é a que obtivo maior nú-

mero de representantes (4.102), seguida da

CIG con 27,19% e do SN de CC.OO de Ga-

licia cun 25,70%, respectivamente (3.932 e

3.717 representantes), o resto dos sindica-

tos e grupos de traballadores acadan un

total de 2.710 representantes (18,74%).

Este informe pode consultarse así mesmo na web

do organismo: http://cgrl.xunta.es/g_soclab.html

O informe anual sobre a situación da negociación

colectiva na Comunidade Autónoma de Galicia

vense realizando practicamente desde a creación

do Consello Galego de Relacións Laborais e pu-

blícase, polo xeral, no segundo semestre do ano

seguinte ao de referencia.

Non obstante, a Lei 3/2012, do 7 de xullo, de me-

didas urxentes para a reforma do mercado laboral,

modificou a redacción do artigo 86.3 do ET e in-

troduciu a limitación a un ano da ultraactividade

dos convenios vencidos, polo que tiveron que re-

visarse as cláusulas de moitos convenios. Isto ven

ocasionando retrasos na publicación dos informes

dos últimos anos. A do informe de 2015 está pre-

vista para o primeiro semestre de 2017.

Este informe pode consultarse na páxina web do

organismo: http://cgrl.xunta.es/g_necol2.html

Informe sobre a situación da 
negociación colectiva en Galicia 2015 

Desde 2009, primeiro ano de funcionamento do

Observatorio Galego de Negociación Colectiva

como órgano colexiado adscrito ao Consello Ga-

lego de Relacións Laborais, o persoal do orga-

nismo elabora un boletín que se publica con

carácter trimestral e que analiza a conxuntura la-

boral e a evolución da negociación colectiva en

Galicia: número de convenios colectivos existen-

tes, os asinados e revisados, número de conve-

nios asinados por primeira vez, incremento salarial

pactado, xornada media pactada, convenios que

conteñen cláusulas de revisión salarial e pactos de

ultraactividade e máis datos de interese. Analiza

tamén os convenios colectivos de ámbito estatal

con aplicación en Galicia. A vocación é de chegar

a todos os recunchos de Galicia e a todos os

axentes sociais como fonte de difusión e coñece-

mento da nosa realidade.

Xunto ao estudo da evolución da negociación co-

lectiva, o boletín contén tamén os datos de inte-

rese sobre os principais indicadores económicos

de Galicia.

Boletín de negociación colectiva 

Na páxina web do Consello http://cgrl.xunta.es

poden consultarse todos os boletíns publicados

desde outubro de 2009 ata outubro de 2016.

En 2016 continuouse coa edición do Boletín de

información sociolaboral, que está dispoñible para

a súa consulta na páxina web do Consello. Este

boletín recolle con periodicidade trimestral os últi-

mos datos de poboación, emprego, sinistralidade

e conflitividade laboral, entre outros datos signifi-

cativos que inciden na situación sociolaboral, e

pretende poñer a disposición dos participantes no

mercado laboral unha ferramenta para o coñece-

mento máis axeitado do noso entorno. 

Edítase directamente desde o Consello. O pri-

meiro número saíu o 24 de abril de 2015.

Na páxina web do Consello

http://cgrl.xunta.es/g_soclab.html poden consul-

tarse todos os boletíns publicados ata outubro de

2016.

Boletín de información sociolaboral

PERSOAL DO CONSELLO

De acordo co artigo 14º da lei reguladora, o per-

soal ao servizo do Consello poderá ser funcionario

ou laboral, segundo o establecido na correspon-

dente relación de postos de traballo e rexerase

pola normativa da comunidade autónoma en ma-

teria de persoal ao servizo da Administración pu-

blica. Actualmente o persoal do Consello é

exclusivamente persoal funcionario.

A relación de postos de traballo é a seguinte: 

un posto de secretaria ou de secretario 

do Consello (30)

unha xefatura de Servizo Xurídico e de 

Solución de Conflitos (28)

unha xefatura de Servizo de Negociación 

Colectiva e Xestión de Convenios (28)

unha xefatura de Sección de Xestión 

Orzamentaria (25)

unha xefatura de Sección de Informes e 

Publicacións (25)

unha xefatura de Sección de Habilitación 

e Persoal (25)

unha xefatura de Sección Xurídica (25)

unha xefatura de Negociado de 

Habilitación (20)

unha xefatura de Negociado (18)

un posto de secretario ou de secretaria da 

presidenta ou do presidente do Consello (18)

un posto de secretario ou de secretaria da

secretaria ou de secretario Consello (16)

dous postos base administrativo (14)

dous postos base de auxiliar 

administrativo (12)

un posto base de ordenanza (10)

A unidade administrativa é a Secretaría Xeral, que

agrupa as seguintes áreas

Área Xurídica e de Solución de Conflitos. Ten

asignada como funcións principais a de

apoio á secretaria xeral na análise da norma-

tiva estatal e autonómica que incida nas fun-

cións do Consello e na elaboración de

informes sobre proxectos normativos some-

tidos a ditame, así como a de xestionar a tra-

mitación dos expedientes de conciliación e

mediación e de arbitraxe que se inicien ao

abeiro do AGA.

Área de Negociación Colectiva. Ten enco-

mendada a xestión do programa informático

Necol e o seguimento puntual dos contidos

dos convenios colectivos e revisións salariais

negociadas, así como a elaboración perió-

dica dos distintos informes demandados

sobre a negociación colectiva en Galicia.

Área de Estudos, Informes e Publicacións.

Asume as funcións de elaboración e coordi-

nación dos estudos e informes que se reali-

zan a iniciativa propia e das publicacións

periódicas que edita o Consello, entre as que

Persoal do Consello

_

_

_

_

_

_

_

_

_

_

_

_

_

_

1.

2.

3.

A continuación, reflíctese, por orde alfabética, a re-

lación de traballadoras e traballadores que durante

2016 prestaron os seus servizos no Consello:

• Celso Araujo Castro 

• Ignacio Bouzada Gil

• Carmen Cabanas Carlín

• Ernestina  Campo Fernández 

• Gumersindo Donas Vázquez 

• Borja Fernández Eiras

• Silvia García Roca

• Ana Iglesias Pardo

• Vanessa Lorenzo Aniceto 

• Mª Isabel Mosquera Bonome

• Marisa Peña Cebreiro

• María Angustia Precedo Castro 

• Beatriz Rivas Bibian 

• José Luis Tato Castiñeira  

• Tino Varela Guerra 

destacan a de ditames emitidos, a memoria

de actividades do organismo e o informe

anual sobre a situación sociolaboral da Co-

munidade Autónoma de Galicia.

Área de Xestión de Persoal, Administración e

Xestión Económica. Ten encomendada a

xestión de persoal, a administración do or-

ganismo e a contratación e servizos de man-

temento, así como o seguimento e control do

orzamento do Consello e a xestión econó-

mica e contable. Así mesmo, é a encargada

da organización de cursos, seminarios e en-

contros de debate social, entre os que des-

taca o Curso Superior de Relacións Laborais.

Área de Documentación e Arquivo. Xestiona

a documentación técnica, as bases de datos

documentais e o arquivo documental e fondo

bibliográfico do Consello.

4.

5.

CONCERTOS DE 
COLABORACIÓN 

PARA A REALIZACIÓN 
DE PRÁCTICAS

Concertos de colaboración para
a realización de prácticas

traballo) nos conflitos orixinados en dúas

empresas galegas, un sobre salarios e outro

sobre quendas de traballo.

2. Realización de dous estudos, un compa-

rativo, de convenios colectivos autonómi-

cos do sector de ambulancias en Galicia e

outro sobre os sistemas de solución autó-

noma de conflitos individuais, mediación e

arbitraxe, que funcionan na actualidade en

España.

3. Colaboración no tratamento de datos do

Informe Sociolaboral que edita o Consello

para a elaboración de estatísticas sobre a

situación sociolaboral da muller en Galicia

en 2014.

4. Estudo da normativa reguladora do Con-

sello, as actividades que realiza e as publi-

cacións que edita, o que lle permitiu facer

unha pequena análise da estrutura, ámbi-

tos de aplicación e situación da negociación

colectiva en Galicia en 2014.

Pola súa parte, Irene Villar Torre realizou as se-

guintes actividades:

1) Asistencia ás xuntanzas de constitución

das mesas negociadoras dos convenios co-

lectivos dos sectores de ambulancias, do-

braxe, instalacións deportivas e ximnasios, así

como a do convenio de hostalería da Coruña.

89

En virtude do concerto de colaboración asinado

entre o Consello e a Universidade de Santiago

para a realización de prácticas de alumnas e alum-

nos de últimos anos de carreira en empresas e or-

ganismos oficiais, resultaron seleccionados, entre

outros candidatos e candidatas, Hugo Dapena

Díaz, estudante de Dereito; Irene Villar Torre, estu-

dante do Grao de Relacións Laborais e Yolanda

Blanco Souto, estudante do Máster en Xestión e

Dirección Laboral.

O período de prácticas abrangueu os meses de

febreiro a xullo, ambos os dous inclusive. No mes

de febreiro desenvolveu a súa actividade Hugo Da-

pena (80 horas). Durante os meses de marzo, abril

e maio, Irene Villar realizou a súa estadía de 300

horas. Finalmente, Yolanda Blanco estivo durante

os meses de xuño e xullo realizando a materia de

prácticas (150 horas).

A realización das prácticas permitiu ao alumnado

adquirir unha visión de conxunto das actividades

que desenvolve este organismo, particularmente

na área de estudos e de negociación colectiva.

Hugo Dapena Díaz desenvolveu as seguintes ac-

tividades:

1. Asistencia a xuntanzas da Comisión de

Conciliación e Mediación constituída ao

abeiro do AGA (Acordo interprofesional Ga-

lego sobre procedementos de solución ex-

traxudicial de conflitos colectivos de

2) Realización dun estudo comparativo dos

convenios colectivos do sector da dobraxe

autonómico e estatal, xunto coas súas res-

pectivas táboas salariais.

3) Colaboración coa Comisión Consultiva

Autonómica para a Igualdade entre Mulle-

res e Homes na Negociación Colectiva en

tarefas para promover a igualdade de xé-

nero nas relacións laborais.

4) Asistencia ao Congreso internacional

sobre as novas tecnoloxías e os novos

modos de traballar no dereito español e

comparado, celebrado en abril de 2016 en

Santiago de Compostela, e  elaboración

dun informe sobre o teletraballo.

5) Participación na función consultiva do

Consello mediante a elaboración dos ante-

90

cedentes dos ditames, a asistencia ás reu-

nións do comité, e a posterior redacción

destes.

Pola súa banda, Yolanda Blanco Souto desenvol-

veu, entre outras, as seguintes tarefas:

1) Asistencia, xunto co persoal do Conse-

llo, ás xuntanzas de mediación para resolver

conflitos de traballo entre empresas e sindi-

catos, o que lle facilitou formación práctica,

coñecemento das técnicas de solución de

conflitos laborais e coñecemento de técni-

cas de negociación.

2) Participación na actualización da Guía de

boas prácticas en materia de igualdade

para a negociación colectiva, mediante a

elaboración dun texto con suxestións para

incluír na guía.

GASTOS 
ORZAMENTARIOS

Arrendamentos                                                                                        10.020,09 8.090,16

Reparacións, mantemento e conservación                                                   7.313,39 4.776,39

Material de oficina 8.748,14 9.024,27

Subministracións                                                                                    10.080,25 6.455,14

Comunicacións                                                                                          1.864,55 2.459,40

Publicidade e propaganda                                                                         1.840,00 1.840,00

Gastos diversos 6.779,90 5.138,92

Reunións e conferencias                                                                          39.553,53 38.862,02

Limpeza e aseo                                                                                         8.615,16 8.615,16

Seguridade                                                                                              10.721,14             11.796,24

Estudos e traballos técnicos                                                                      29.148,01 28.914,18

Remuneracións a axentes mediadores                                                      14.723,06 21.363,55

Publicacións                                                                                            12.842,80 12.362,48 

Indemnizacións por razón do servizo                                                           3.455,60 2.891,42

Outras indemnizacións                                                                           185.840,00          185.839,94

Total gastos servizos exteriores                                                          351.545,62          348.528,27

Subvención á USC (Curso Superio Relacións Laborais) 43.650,00 37.030,84

Gastos de capital                                                                                     6.316,20 6.661,34

Total gastos de persoal                                                                       614.113,71          585.445,02

TOTAL GASTOS                                                                                 1.015.625,53          997.566,47

GASTOS ORZAMENTARIOS 2015 2016

